
მიზანი: საქართველოში ბავშვთა დაცვისა და ბავშვთა კეთილდღეობის სისტემის შემდგომი განვითარების მხარდაჭერა ცენტრალური და ადგილობრივი ხელისუფლების კოორდინირებული მუშაობის მექანიზმის ჩამოყალიბების, მოწყვლადი ბავშვიანი ოჯახების იდენტიფიცირებისა და ბავშვზე ზრუნვის მომსახურებათა ხარისხის გაუმჯობესების გზით. პროექტი შემუშავებულია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან, სსიპ სოციალური მომსახურების სააგენტოსთან, სახალხო დამცველის ოფისთან, საქართველოს საპატრიარქოსთან თანამშრომლობით. განმახორციელებელი არის საერთაშორისო ორგანიზაცია World Vision და თანაგანმახოციელებელი საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დაქვემდებარებული  სსიპ სოციალური მომსახურების სააგენტო.
პროექტის ფარგლებში სოციალური მომსახურების სააგენტოს მხრიდან დაგეგმილია შემდეგი ღონისძიებების შესრულება:
1. საქართველოში ბავშვთა დაცვისა და კეთილდღეობის ხელშეწყობისათვის მიმართულ ღონისძიებათა ერთიანი საკოორდინაციო საბჭოს ჩამოყალიბება - საბჭოს მიზანია ხელი შეუწყოს ბავშვთა დაცვისა და ბავშვთა კეთილდღეობის სისტემის შემდგომ განვითარებას და ჩამოაყალიბოს ერთიანი ეროვნული პლატფორმა, რომელიც გააღრმავებს ბავშვთა დაცვის და კეთილდღეობის საკითხებზე სხვადასხვა სახელმწიფო სტრუქტურების თუ არასამთავრობო ორგანიზაციების უწყებათაშორის თანამშრომლობას. საკოორდინაციო საბჭო იმუშავებს 4 კომიტეტის საშუალებით: 1) სოციალური მუშაობისა და ალტერნატიული მომსახურებების განვითარების კომიტეტი: 2) პრევენციისა და ოჯახის მხარდამჭერი მომსახურებების გაძლიერების კომიტეტი; 3) დეინსტიტუციონალიზაციის სტრატეგიისა და სამოქმედო გეგმის შემუშავებისა და განხორციელების კომიტეტი; 4) ბავშვზე ზრუნვის მომსახურებათა მონიტორინგის სისტემის განვითარების კომიტეტი;
2. სოციალური მომსახურების სააგენტოში დასაქმებულ სოციალურ მუშაკებსა და მუნიციპალიტეტების სოციალურ სამსახურებს შორის პრევენციის, იდენტიფიცირების, რეფერირებისა და რეაგირების კუთხით საკოორდინაციო გაიდლაინის შემუშავება 2018 წლის „სოციალური მუშაობის კანონისა“ და კანონის სამოქმედო გეგმის შესაბამისად; 
3. მინდობით აღმზრდელთა მხარდაჭერა და მათი ტრენინგ პროგრამის განახლება სპეციალიზირებული მინდობითი აღზრდის კომპონენტის გაძლიერებით;
4. კოჯრის შეზღუდული შესაძლებლობის მქონე ბავშვთა პანსიონატის შეფასება და დაწესებულების ოპტიმიზაციის/ტრანსფორმაციის მიზნით გეგმისა და რეკომენდაციების შემუშავება.

